
ƏSGƏR RƏSULOV – 65 

 

Görkəmli türkoloq alim, Azərbaycan 

Respublikası Milli Arxiv İdarəsinin rəisi, 

professor Əsgər Rəsulov 3 mart 1954-cü il-

də Naxçıvan şəhərində anadan olub. 1970-

ci ildə şəhər orta internat məktəbini bitirib. 

1971-ci ildə daxil olduğu Azərbaycan Döv-

lət Universitetinin (indiki BDU) Şərqşünas-

lıq fakültəsini 1976-cı ildə fərqlənmə diplo-

mu ilə bitirib. 1976-1979-cu illərdə Türkiyə 

Respublikasında SSRİ Xarici İqtisadi Əla-

qələr Komitəsi xətti ilə tərcüməçi işləyib. 

1980-ci ildən etibarən ömrünü məzu-

nu olduğu fakültə ilə bağlayıb, baş laborant 

kimi elmi-pedaqoji fəaliyyətə başlayıb. 

1981-2012-ci illərdə Ərəb dili və Yaxın 

Şərq dilləri (1991-ci ildən Türk filologiyası) 

kafedralarında müəllim, baş müəllim, do-

sent və professor olub. 1983-cü ildə filolo-

giya elmləri namizədi, 2006-cı ildə filologi-

ya elmləri doktoru elmi dərəcəsi alıb. 

1989-1995-ci illərdə Türkiyə Respub-

likasında uzunmüddətli ezamiyyətdə olub, 

ilk illər SSRİ-nin Ankaradakı səfirliyində 

mütərcim-referent işləyib. 

Azərbaycan Respublikası Prezidenti-

nin Sərəncamları ilə 26 noyabr 2012-ci ildə 

Azərbaycan Respublikası Milli Arxiv 

İdarəsi rəisinin müavini, 31 iyul 2018-ci il-

də isə rəisi vəzifəsinə təyin edilib. 

10-dan artıq kitabın, 15 fənn proqra-

mının, ölkəmizdə və xaricdə nəşr edilmiş 

200-ə yaxın elmi, ədəbi-tənqidi və publisis-

tik məqalənin müəllifidir. Türk dilinə və ək-

sinə xeyli tərcümələr edib. Türk dilindən 

Azərbaycan dilinə tərcümə edilən 20-yə ki-

tabın ixtisas redaktoru olub. 

AMEA Nizami Gəncəvi adına Ədə-

biyyat İnstitutu nəzdində fəaliyyət göstərən 

Dissertasiya Şurasının üzvü, Filologiya 

Problemləri üzrə Elmi Şura sədrinin müavi-

nidir. İndiyə qədər çox sayda elmlər dok-

toru və fəlsəfə doktoru dissertasiya işinin 

məsləhətçisi, rəhbəri və rəsmi opponenti ol-

muşdur.  

Səmərəli elmi-pedaqoji fəaliyyətinə 

görə 2009-cu ildə Azərbaycan Respublikası 

Təhsil nazirliyinin “Qabaqcıl təhsil işçisi” 

döş nişanı ilə təltif edilmişdir. 2005-ci ildən 

Azərbaycan Yazıçılar Birliyinin üzvüdür. 

Elmi və ictimai fəaliyyəti ilə yanaşı, 

bədii yaradıcılığı, tərcümə sahəsindəki də-

yərli işləri Əsgər Rəsulovu çağdaş Azərbay-

canın ən sanballı alimlərindən və söz adam-

larından biri kimi geniş tanıdıb. Onun 

“Türkcə-azərbaycanca-rusca dilçilik termin-

ləri lüğəti (həmmüəllif)” (1988), “Türk dili” 

(R.Rüstəmovla həmmüəllif, 1989, 1991), 

“Türk sənədli-bədii nəsri” (2004), “Dil-

manc (şeirlər və poemalar)” (2006), “Tərcü-

mə nəzəriyyəsi müstəvisində Türkiyə türk-

cəsi və Azərbaycan dili” (2007), “Türk dili” 

(R.Rüstəmovla həmmüəllif, 2007),  “Türk-

cə-azərbaycanca-rusca; Azərbaycanca-rus-

ca-türkcə; Rusca-türkcə-azərbaycanca dilçi-

lik terminləri lüğəti” (R.Rüstəmov və 

C.Rüstəmova ilə birlikdə, 2010), “Tərcümə 

nəzəriyyəsi və təcrübəsi” (2015) “İzahlı 

türkcə-azərbaycanca yalançı ekvivalentlər 

lüğəti” (2015), “Современный турецкий 

язык” (2016) adlı kitablarında dilçilik, tər-

cümə və lüğətçilik sahəsinə aid bir çox 

problem öz həllini tapmışdır.  

Görkəmli tərcüməçi Z.Səfərovanın 

“Üzeyir Hacıbəyov” (1985), R.Hüseynovun 

“Məhsəti Gəncəvi” kitabını Türkiyə türkcə-

sinə uyğunlaşdırmışdır (H.Sadıqovla birlik-

də, 2013). 

Son dövrdə bir çox görkəmli Türk 

klassik və müasir yazıçılarının, şairlərinin 

əsərlərinin dilimizə tərcüməsində məhz 

Ə.Rəsulovun redaktor “imza”sı var. Onun 

redaktə etdiyi, ön söz və rəy yazdığı tərcü-

mə əsərlərinin hər biri ədəbi mühitə, tərcü-

mə sahəsinə rəngarənglik gətirmişdir. Məş-

hur türk yazarlarından O.Pamukun “Mənim 

adım Qırmızı” (2007), “Seçilmiş əsərləri” 

(2009), “Qara kitab” (2013), “Məsumiyyət 

muzeyi” (2014), “Beynimdəki qəribəlik” 

(2015) romanları, N.F.Qısakürəyin “Seçil-

miş əsərləri” (2011), İ.Palanın “Şah və 

Sultan” (2012), “Od” (2012), Ə.Şəfəqin 

“Eşq” (2012), “Qara süd” (2014), “Ustam 

və mən” (2018), A.Ümitin “İstanbul xatirə-

si” (2013) romanları, Z.Şakirin “Həzrət Əli. 

Həyatı, nəsihətləri, döyüşləri” (2013), fran-

sız yazıçısı M.Maufroyun “Eşqin kimyası 

(Ruminin qızı haqqında roman)” (2013), 

Ə.H.Tanpınarın “Saatları qurma institutu” 

(2014) əsərləri, N.Əbdülrəhmanlının “Bir 

kədərli qadın” (Dünya ədəbiyyatından seç-

mələr) (2008) və “Hekayələr və novellalar. 

Yaponiya, Almaniya və Latın Amerikası 

ədəbiyyatından seçmələr” (2009) adlı tərcü-

mələri, Əlabbas, N.Əbdülrəhmanlı, U.Fəxri 

və A.Quliyevin “Dört dörtlük” (2007) kita-

bı, necə deyərlər, Əsgər Rəsulovun “möhü-

rü” ilə işıq üzü görmüşdür.   

Ə.Rəsulov həmçinin Türkiyə ədəbiy-

yatının bilicisi olaraq da ciddi elmi-ədəbi 

nüfuz qazanıb. Dərin və əhatəli bilik, zəh-

mətsevərlik, fədakarlıq, səmimiyyət, təva-

zökarlıq professor Ə.Rəsulovun şəxsiyyəti-

ni səciyyələndirən ümdə cəhətlər, alim və 

insan kimi portretini tamamlayan parlaq və 

qabarıq cizgilərdir. Bədii sözə, xüsusən də 

şeirə məhəbbəti və poetik yaradıcılığı isə 

onu ədəbi mühitə daha da doğmalaşdıraraq 

sıx tellərlə bağlayıb! 

“Türkologiya” jurnalı olaraq dəyərli 

alim Əsgər Rəsulovu 65 illiyi münasibətilə 

ürəkdən təbrik edir, ona möhkəm can sağlı-

ğı, yeni uğurlar arzulayırıq.  

 

Elçin İbrahimov 

Nurlana Qasımlı 

Ofelya Babayeva 

 
 

 

_________________ 

 

 

 

 

 

 

 

 

 

 

 

 


